
BUDJET TASHKILOTLARIDA MOLIYAVIY NAZORATNI RAQAMLI
TEXNOLOGIYALARNI QO‘LLASH ORQALI TAKOMILLASHTIRISH

Jaxbarov Jamshidbek Tilavoldi o‘g‘li
Farg‘ona viloyat Iqtisodiyot va moliya bosh boshqarmasi
DM sho‘ba boshlig'i

Annotatsiya. Ushbu maqolada budjet tashkilotlarida davlat moliyaviy nazoratining tashkiliy va uslubiy asoslarini
takomillashtirish masalalari hamda mazkur jarayonni zamonaviy ragamli texnologiyalar orqali rivojlantirish
yo‘nalishlari tahlil gilingan. Tadqiqotda budjet mablag‘laridan magqsadli va oqilona foydalanishni ta’minlash,
ularning sarflanishi samaradorligini baholashning ilmiy-amaliy yondashuvlari, nazorat tadbirlarini xavf omillariga
tayangan holda rejalashtirish mexanizmlarini shakllantirish masalalari yoritilgan. Shuningdek, moliyaviy nazorat
subyektlari o‘rtasidagi hamkorlikni kuchaytirish, nazorat natijalari monitoringi va statistik hisobotlarini
unifikatsiyalash bo‘yicha takliflar ishlab chigilgan. Maqolada budjet tashkilotlarida davlat moliyaviy nazoratini
ragamlashtirish orqali tizimning shaffofligi va samaradorligini oshirishga qaratilgan takomillashtirish g‘oyalari
ham ilgari surilgan.

Kalit so‘zlar: budjet tashkilotlari, davlat moliyaviy nazorati, uslubiy rivojlantirish, samaradorlik, nazorat
mexanizmlari, shaffoflik, davlat moliyasi, institutsional islohotlar, raqamli texnologiyalar.

DOI: https://doi.org/10.47390/SPR1342V5S111Y2025N14

Kirish. Jahon iqtisodiyotida kuzatilayotgan beqarorlik va keskin o‘zgarishlar davlat
moliyaviy nazoratining samarali tashkil etilishiga sezilarli ta’sir ko‘rsatmoqda. Xususan,
O‘zbekiston Respublikasida budjet xarajatlari yil sayin ortib bormoqda va 2025-yil uchun
davlat budjeti xarajatlari 290 417,5 milliard so‘m bo‘lishi kutilmoqgda. Bunday sharoitda budjet

tashkilotlarida moliyaviy nazorat hamda ichki audit xizmatlarini takomillashtirish orqali
mablag‘larning magsadli hamda unumli sarflanishini ta’'minlash dolzarb vazifalardan biridir.

Shu bilan birga, “ichki audit, tashqi audit va moliyaviy nazorat davlat moliyasini
boshqarishning eng zaif bo‘g‘inlari sifatida qolmoqda”. Ushbu vaziyatda budjet mablag‘laridan
ogilona va natijador foydalanishni ta'minlash, davlat moliyaviy nazorati tizimini
modernizatsiya qilish hamda budjet intizomini mustahkamlash davlat moliyasining
barqarorligini ta’'minlashda muhim omil hisoblanadi.

Dunyo tajribasida davlat moliyaviy nazorati tizimida normativ hujjatlarga rioya etilishi
ustidan nazoratni kuchaytirish, budjet xarajatlari samaradorligini baholash hamda ularning
o‘zaro optimal nisbatini aniqlashga qaratilgan ilmiy izlanishlar olib borilmoqda. Tadqiqotlarda
moliyaviy nazoratning tashkiliy va metodik mexanizmlarini takomillashtirish, nazorat
jarayonlarida zamonaviy axborot texnologiyalaridan foydalanish, budjet mablag‘larining
magqsadliligi va samaradorligini baholash, nazorat tadbirlarini xavf tahlili asosida rejalashtirish,
tegishli idoralar faoliyatini uyg‘unlashtirish hamda nazorat natijalari statistik hisobini yagona
standart asosida yuritish kabi yo‘nalishlar ustuvor ahamiyat kasb etmoqda. Shuningdek,
jahonning yetakchi ilmiy markazlari va oliy ta’lim muassasalari tomonidan global igtisodiy
integratsiya sharoitida davlat moliyaviy nazorati tizimining xalgaro miqyosdagi samarali
modeli va amaliy mexanizmlarini ishlab chiqgishga garatilgan ilmiy izlanishlar faollashgan.

O‘zbekistonda davlat moliyaviy nazorati tizimini auditga yo‘naltirilgan tarzda
transformatsiya qilish davlat moliyaviy barqarorligini mustahkamlashning muhim omili
sanaladi. Bu jarayonda amaldagi davlat moliyaviy nazorati organlari faoliyatini funksional va
institutsional nuqtai nazardan gayta ko‘rib chiqish, ularning faoliyatiga budjet xarajatlari
natijadorligini o‘rganish mexanizmlarini tatbiq etish zarurdir. Shu bois, davlat moliyaviy
nazorati tizimini ilg'or xorijiy standartlarga moslashtirish, moliyaviy nazorat va audit
funksiyalaridan foydalanishning eng maqgbul shaklini ilmiy asosda tadqiq etish hamda budjet
xarajatlari ijrosining sifat darajasini baholashga qaratilgan ilmiy tadqiqotlarni rivojlantirish
talab etilmoqda.

Mazkur ilmiy maqola O‘zbekiston Respublikasining 2024-yil 24-dekabrdagi O‘RQ-1011-
son “2025-yil uchun O‘zbekiston Respublikasining Davlat budjeti to‘g'risida”gi Qonuni [1],
O‘zbekiston Respublikasi Prezidentining 2022-yil 28-yanvardagi PF-60-son
“2022-2026-yillarga mo‘ljallangan Yangi O‘zbekiston taraqqiyot strategiyasi to‘g‘risida”gi [2]
va 2021-yil 27-avgustdagi PF-6300-son “Davlat moliyaviy nazorati tizimini yanada
takomillashtirish chora-tadbirlari to‘g'risida”gi farmonlari [3], 2017-yil 21-avgustdagi
PQ-3231-son “Ta’lim va tibbiyot muassasalarini moliyalashtirish mexanizmini hamda davlat
moliyaviy nazorati tizimini yanada takomillashtirish to‘g'risida”gi [4], 2022-yil 14-fevraldagi
PQ-128-son “O‘zbekiston Respublikasi davlat budjeti xarajatlarining samaradorligini yanada
oshirish va davlat moliyaviy nazorati organlari faoliyatini takomillashtirish to‘grisida”gi
Qarorlari [5], O‘zbekiston Respublikasi Prezidentining 2024-yil 8-iyuldagi PF-99-sonli (XDFU)
“Yashirin iqtisodiyotga garshi kurashish faoliyatini samarali tashkil etishga doir qo‘shimcha
chora-tadbirlar to‘g‘risida”gi Farmoni va boshqa sohalarga oid normativ-huquqiy hujjatlarda
nazarda tutilgan vazifalarning amalga oshirilishiga ham ma’lum darajada ko‘maklashadi.

Adabiyotlar tahlili. Moliyaviy nazorat, davlat moliyaviy nazorati va budjet tizimidagi
ichki auditning nazariy jihatlari hamda mavjud muammolari bo‘yicha quyidagi xorijiy
tadqgiqotchilar tomonidan ilmiy izlanishlar amalga oshirilgan: L.Doe, S.Pattanayak, A.Narcisa,

E.Hlaciuc, A.Zaiceanu, V.Munteanua, D.Zahariab, R.D.Koning, N.V.Milyakov, A.P.Zudilin,
F.N.Axmedov, V.I.Samaruxa, [.V.Derevsova, S.Ye.Prokofyev, M.V.Melnik, A.S.Panteleev,
A.L.Zvezdin, N.Yu.Isakova, Yu.A.Dolgix, A.G.Lachixina, S.0.Shoxin, N.S.Matveeva, S.A.Sannikov,
S.Ye.Platonova, V.S.Lopatnikov, V.V.Mizinseva, V.V.Filippova. [6-12,15]

Mazkur yo‘nalish bo‘yicha olib borilgan tadqgiqotlar jarayonida mahalliy olimlar va
tadqgiqotchilar - A. Vaxobov, T. Malikov, N. Xaydarov, P. ]Jalilov, Z. Srojiddinova,
M. To'laxo‘jayeva, M. Ostonaqulov, A. Ibragimov, B. Sug‘irbayev, 1. Azizova, S. Mehmonoyv,
M. Temirov, Sh. Qurbonov hamda B. Yuldashevlarning ilmiy ishlari o‘rganilgan. [14-16]

0‘zbekiston Respublikasida budjet tashkilotlarida moliyaviy nazorat hamda ichki audit
xizmatlarini rivojlantirish bo‘yicha ko‘plab ilmiy izlanishlar olib borilgan. Xususan, Jabborov
A.A ning “Davlat moliyaviy nazorati tizimini takomillashtirish” nomli monografiyasida ushbu
yo‘nalishning amaliy jihatlari va takomillashtirish bo‘yicha takliflar keng yoritib berilgan. [16]

Shunga qaramay, tahlil gilingan ilmiy manbalarda O‘“zbekistonda davlat moliyaviy
nazorati va auditini tashkil etishning zamonaviy jihatlarini yorituvchi turlicha yondashuvlar
shakllangani kuzatiladi. Biroq davlat moliyaviy nazoratida muvofiqlikni ta’minlash va
samaradorlikni baholashga oid yaxlit ilmiy-uslubiy hamda tashkiliy model hali ishlab
chigilmagan. Aynigsa, mavjud ilmiy tadqiqotlarda davlat moliyaviy nazorati konsepsiyasi
doirasida moliyaviy nazorat va audit jarayonlarini uygun va parallel yo‘nalishda tashkil
etishning nazariy hamda amaliy asoslariga yetarlicha e’tibor qaratilmagan. Mazkur
muammoning dolzarbligi, davlat moliyaviy nazorati tizimini takomillashtirishga bo‘lgan
ehtiyojning ortib borayotgani hamda kutilayotgan natijalarning amaliy ahamiyati ushbu
mavzuda tadqiqot olib borish zarurligini belgilab berdi.

Metodologiya. Ushbu tadqiqotda budjet tashkilotlarida moliyaviy nazorat hamda ichki
audit xizmatini rivojlantirishga doir masalalarni o‘rganishda bir qator metodologik
yondashuvlardan foydalanildi:

1. Nazariy tahlil. Mavzuga doir ilmiy manbalar, monografiyalar va maqolalar chuqur
o‘rganilib, budjet tashkilotlarida moliyaviy nazorat va ichki audit faoliyatiga oid
dolzarb muammolar aniglab berildi.

2. Xalqgaro tajribani o‘rganish. Moliyaviy nazorat, davlat moliyaviy nazorati hamda
budjet tizimidagi ichki auditning nazariy asoslari va mavjud muammolari bo‘yicha
xorijiy olimlar tadqiqotlari tahlil qilindi.

3. Statistik tahlil. Budjet tashkilotlarida amalga oshirilgan moliyaviy nazorat
tadbirlari soni va aniglangan moliyaviy xatoliklar darajasi bo‘yicha mavjud statistik
ma’lumotlar solishtirilib, umumiy holat baholandi.

4. Bashoratlash. Tadqgiqotdan olingan natijalar asosida kelgusida budjet
tashkilotlarida moliyaviy nazorat mexanizmlarini takomillashtirish, budjet
mablag‘laridan foydalanish samaradorligini oshirish, moliyaviy intizomni
kuchaytirish va davlat resurslarining shaffofligini ta’'minlashga qaratilgan amaliy
tavsiyalar ishlab chiqildi.

Muhokama va natijalar. Hozirgi kunda iqtisodiy islohotlar va moliya siyosatini
samarali amalga oshirish davlatning moliyaviy munosabatlarini boshqarishda asosiy vosita
sanaladigan davlat moliyaviy nazorat tizimini chuqur isloh qilishni talab etadi. Moliya
sohasidagi munosabatlarni takomillashtirish maqsadida hukumat tomonidan gator iqtisodiy
islohotlar bosqgichma-bosqich hayotga tatbiq etilmoqda. Xususan, davlat moliyaviy nazorati

jarayonlarida ragamli texnologiyalarni keng joriy etish maqgsadida O‘zbekiston Respublikasi
Prezidentining 2022-yil 14-fevraldagi “Davlat budjeti xarajatlarining samaradorligini oshirish
va davlat moliyaviy nazorati organlari faoliyatini takomillashtirish to‘g‘risida”gi PQ-128-son
qarori hamda 2024-yil 8-iyuldagi PF-99-son (XDFU) “Yashirin iqtisodiyotga qarshi kurashish
faoliyatini samarali tashkil etish bo‘yicha qo‘shimcha chora-tadbirlar to‘g'risida”gi farmoni
qabul qgilingan.

Mazkur qaror va farmonlarda belgilangan qo‘shimcha vazifalarni amaliyotga tatbiq etish
magqsadida budjet mablag‘larining maqsadli sarflanishini nazorat qilish yo‘nalishida “UzASBO”
dasturiy ta’'minoti hamda boshqa axborot tizimlaridan keng foydalanilmogda. Shuningdek,
budjet tashkilotlarida monitoring, profilaktika va kameral nazorat tadbirlarini joriy etish
yanada kengaytirilmoqda.

O‘zbekiston Respublikasi Bosh prokuraturasi huzuridagi Iqtisodiy jinoyatlarga qarshi
kurashish departamentining Davlat moliyaviy nazorati inspeksiyasi Farg‘ona viloyat
boshgarmasi tomonidan 2023-yilda budjet intizomiga rioya etilishi va budjet mablag‘laridan
magqsadli foydalanish holatini o‘rganish bo‘yicha 578 ta nazorat tadbirlari amalga oshirilgan.
Ushbu tadbirlarda 223 ta nazorat obyektida jami 42,81 mlrd so‘mlik budjet intizomi buzilishi,
pul hamda tovar-moddiy boyliklar kamomadi va asossiz xarajatlar aniglanib, shundan 11,65
mlrd so‘m (aniqlangan summaning 27,22 foizi) budjetga qaytarilishi ta’'minlangan.

2024-yilda esa budjet intizomiga rioya etilishi bo‘yicha 622 ta nazorat tadbiri o‘tkazilib,
271 ta tashkilotda 72,6 mlrd so‘m miqdorida moliyaviy xato va kamchiliklar qayd etilgan.
Ushbu summadan 18,87 mlrd so‘m (aniqlangan zararlarning 25,99 foizi) budjetga tiklangan.

Farg‘ona viloyatida 2 600 dan ortiq nazorat obyektlari mavjudligini hisobga olgan holda,
2023-yilda nazorat gqamrovi jami obyektlarning atigi 22 foizini, 2024-yilda esa taxminan 24
foizini tashkil etgan. Shuningdek, aniglangan budjet intizomi buzilishi, kamomadlar va asossiz
xarajatlar bo‘yicha tiklash darajasi ham past bo‘lib, 2023-yilda 27,22 foiz, 2024-yilda esa 25,99
foizni tashkil etgan.

Davlat moliyaviy nazorati inspeksiyasi Farg‘ona viloyat boshqarmasi
tomonidan aniglanga budjet intizomini buzish, pul va tovar-moddiy
boyliklar kamomadi va asossiz xarajatlar migdorlari (mlrd. so’mda)

100

2023-yil 2024-yil

1-rasm. Davlat moliyaviy nazorati inspeksiyasi Farg‘ona viloyat boshgarmasi tomonidan aniqlangan budjet
intizomini buzish, pul va tovar-moddiy boyliklar kamomadi va asossiz xarajatlar miqdorlari (Farg‘ona viloyati
bo‘yicha) mlrd. so‘mda.t
Yuqoridagi rasm ma’lumotlari shuni ko‘rsatadiki, 2023-2024-yillarda Iqtisodiy
jinoyatlarga qarshi kurashish departamenti huzuridagi Davlat moliyaviy nazorati

1 0‘zbekiston Respublikasi bosh prokuraturasi Iqtisodiy jinoyatlarga qarshi kurashish departamenti Davlat moliyaviy nazorati
inspeksiyasi Farg‘ona viloyat boshqarmasi ma’lumotlari asosida muallif tomonidan tayyorlangan

inspeksiyasining Farg‘ona viloyati boshqarmasi tomonidan aniglangan moliyaviy xato va
kamchiliklar sezilarli darajada ko‘paygan. Aniqrog'i, ularning hajmi 1,69 baravarga oshgan. Bu
holat davlat moliyaviy nazoratini tashkil etish jarayonida jiddiy islohotlar amalga oshirilishi
zarurligini ko‘rsatadi. Shuningdek, ushbu qonunbuzarliklar tarmoqlar kesimida tahlil
qilinganda quyidagi holatlarni kuzatish mumkin.

Vazirliklar va idoralar bo‘yicha moliyaviy xato-
kamchiliklar sohalar kesimidagi dinamikasi

mlrd. so‘mda

2-rasm. Vazirliklar va idoralar bo‘yicha moliyaviy xato-kamchiliklar sohalar kesimidagi
dinamikasi mlrd. so‘mda (Farg‘ona viloyati bo‘yicha).!

Yuqoridagi rasm ma’lumotlari vazirlik va idoralar kesimida aniqlangan moliyaviy xato
va kamchiliklarning tahlilini aks ettiradi. Jumladan, Suv xo‘jaligi vazirligi tizimida o‘tkazilgan
58 ta nazorat tadbirining 37 tasida jami 22,6 mlrd so‘mlik qonunbuzilishlar aniglangan bo‘lib,
bu ko‘rsatkich 2023-yildagi 3,77 mlrd so‘mlik summaga nisbatan 5,86 baravarga oshgan.

Maktabgacha va maktab ta’limi vazirligi tizimi bo‘yicha 119 ta nazorat tadbirining 57
tasida 18,22 mlrd so‘'m miqdorida xato-kamchiliklar aniglangan, bu esa 2023-yildagi 9,96 mlrd
so‘mga nisbatan 1,83 baravarga ko‘paygan. Sog‘ligni saqlash vazirligi tizimida esa 121 ta
tadbirning 40 tasida 9,94 mlrd so‘mlik kamchiliklar qayd etilib, 2023-yildagi 3,13 mlrd so‘mlik
natijaga taqqoslaganda 3,17 baravar oshgan.

Yagona buyurtmachi xizmati injiniring kompaniyasida o‘tkazilgan 31 ta nazorat
tadbirining 25 tasida 9,63 mlrd so‘m miqdorida buzilishlar aniglangan bo‘lib, bu ko‘rsatkich
ham 2023-yildagi 5,25 mlrd so‘mga nisbatan 1,84 baravarga o‘sish qayd etgan.

Hududiy hokimliklar bo‘yicha 63 ta nazorat tadbirining 23 tasida 2,75 mlrd so‘m
miqdorida xato va kamchiliklar aniglangan, bu esa 2023-yil natijasiga (0,82 mlrd so‘m)
nisbatan 3,36 baravar oshgan. Uy-joy kommunal xizmat ko‘rsatish vazirligi tizimida esa 16 ta
tadbirning 11 tasida 1,4 mlrd so‘mlik xatolar aniqlanib, 2023-yildagi 3,24 mlrd so‘mga nisbatan
2,32 martaga kamaygan.

Shuningdek, Raqamli texnologiyalar vazirligi (1,27 mlrd so‘m), Oliy ta'lim, fan va
innovatsiyalar vazirligi (0,78 mlrd so‘m), hamda Kambag‘allikni qisqartirish va bandlik vazirligi

1 0‘zbekiston Respublikasi bosh prokuraturasi Iqtisodiy jinoyatlarga qarshi kurashish departamenti Davlat moliyaviy nazorati
inspeksiyasi Farg‘ona viloyat boshqarmasi ma’lumotlari asosida muallif tomonidan tayyorlangan

(0,66 mlrd so‘m) tizimidagi tashkilotlarda ham sezilarli miqdorda moliyaviy qonunbuzilishlar
aniqlangan.

Xulosa va takliflar. Budjet tashkilotlarida moliyaviy nazoratni takomillashtirish

bo‘yicha olib borilgan tadqiqot natijasida quyidagi xulosalarga kelindi:

1.

Jahon iqtisodiyotidagi beqarorlikning ta’siri. Global miqyosda iqtisodiy beqarorlik,
tezkor o‘zgarishlar, davlat budjeti xarajatlari va taqchilligining ortishi, korrupsiya
xavfining saqlanib golayotgani davlat moliyasini boshqarish, xususan davlat moliyaviy
nazoratini muntazam ravishda takomillashtirish zarurligini kuchaytirmoqda. Mazkur
nazorat tizimi orqali amaldagi budjet ijrosi tahlil qilinadi, baholanadi va olingan natijalar
keyingi islohotlar uchun muhim asos bo‘lib xizmat qiladi.

Davlat moliyaviy nazorati tarkibiy tuzilmasi. Davlat moliyaviy nazorati tizimi funksional
nuqtai nazardan moliyaviy inspeksiya, ichki audit va tashqi audit bo‘g‘inlaridan tarkib
topishi maqsadga muvofiq. Ushbu bo‘g‘inlarning vazifalari farqlanishi tufayli ularni aniq
chegaralash zarur bo‘lib, bu nazorat jarayonlarining o‘zaro muvozanat va
samaradorlikda olib borilishini ta’'minlaydi.

Tizimlashtirish va avtomatlashtirish zarurati. Moliyaviy nazorat tizimining
samaradorligini oshirish uchun nazorat faoliyatini tizimli asosda tashkil etish, statistik
ma’lumotlar bazasini shakllantirish, axborot almashinuvi va muvofiqlashtirishni yo‘lga
qo‘yish zarur. Shuningdek, moliyaviy huqugbuzarliklar tasnifini ishlab chiqish va uni
avtomatlashtirish tizimning yagona terminologi va “tili"ni shakllantiradi, bu esa
gonunbuzilishlarning tizimli aniglanishi va oldini olish imkoniyatlarini kengaytiradi.
Natijaga yo‘naltirilgan nazorat yondashuvi. Davlat moliyaviy nazoratini natijadorlik
tamoyillari asosida takomillashtirish uchun uning funksional arxitekturasini qayta ko‘rib
chiqish, budjet mablaglaridan foydalanish samaradorligini tahlil qilish va baholash
zarur. Shu nuqtai nazardan nazorat jarayonlarini maqsadli ko‘rsatkichlar ijrosini
baholashga yo‘naltirish audit funksiyalarining yanada rivojlanishini taqozo etadi.
Auditning maqomi va vazifalari. Davlat moliyaviy nazoratining yakuniy konsepsiyasida
ichki va tashqi auditning asosiy vazifalari budjet xarajatlarining samaradorligi,
natijadorligi va xavflarni boshqarish tizimini qo‘llab-quvvatlashga qaratilishi lozim. Shu
orqali audit funksiyalari moliyaviy inspeksiyadan mustaqil yo‘nalish sifatida ajralib
chigadi va o‘zining alohida faoliyat doirasiga ega bo‘ladi.

Xavflarni baholash tizimini kuchaytirish. Moliyaviy xato va kamchiliklar miqdorining
ortib borayotgani budjet tizimida hanuz tizimli muammolar mavjudligini ko‘rsatadi. Shu
bois xavf tahlili va baholash mexanizmlarini takomillashtirish ehtiyoji ortib bormoqda.
Bu jarayonga ragamli texnologiyalarni keng jalb qilish nazorat samaradorligini yanada
oshiradi.

Tashkiliy tuzilmani mustahkamlash. Davlat moliyaviy nazoratining institutsional
arxitekturasi hokimiyatlar bo‘linishi prinsipiga asoslanishi zarur. Ya'ni ijro hokimiyati
tarkibidagi ichki nazorat organlari bilan birga, parlamentga bo‘ysunuvchi tashqi nazorat
organlari (masalan, Hisob palatasi) mustagqil faoliyat yuritishi shart. Bunday yondashuv
nazoratning shaffofligi va samaradorligini ta’'minlaydi.

Axborot tizimlarini integratsiya qilish. Budjet tashkilotlarining buxgalteriya va inson
resurslari bo‘limlari tomonidan qo‘llanilayotgan dasturlarni o‘zaro integratsiya qilish,
ayrim tizimlarni birlashtirib yagona axborot platformasini yaratish zarur. Jumladan,

UzASBO dasturiy majmuasini quyidagi davlat axborot tizimlari bilan to‘liq
integratsiyalash va avtomatlashtirish muhim ahamiyat kasb etadi:
- my.argos.uz (Davlat fugarolik xizmati portali)
- edo.ijro.uz (Idoralararo hujjat aylanishi tizimi)
- dmbat.uz (Davlat moliyasini boshqarish axborot tizimi)
— pd.gov.uz (Shaxsga doir ma’lumotlar reyestri)
— itmed.uz (SSV axborot tizimi)
— customs.uz (Davlat bojxona qo‘mitasi)
— xarid.uzex.uz (Davlat xaridlari elektron tizimi)
— my.soliq.uz (Elektron soliq xizmatlari)
— invoice.uzasbo.uz (Elektron hisob-fakturalar tizimi)
— cbu.uz (O‘zbekiston Respublikasi Markaziy banki)
— mib.uz (Majburiy ijro byurosi)
— davlatauditi.uz (O‘zbekiston Respublikasi Hisob palatasining “Davlat auditi”
dasturiy kompleksi)
— my.gov.uz (Yagona interaktiv davlat xizmatlari portali)
Ushbu tizimlar o‘rtasidagi integratsiyani yanada takomillashtirish va inson omilini

maksimal darajada kamaytirish (avtomatlashtirish) moliyaviy nazoratning shaffofligi va
aniqligini sezilarli oshiradi.

